
Muslimin dan muslimat yang dirahmati Allah SWT,

Marilah kita bersungguh-sungguh bertagwa kepada Allah dengan
melaksanakan segala perintah-Nya serta bersungguh-sungguh
meninggalkan segala larangan-Nya. Marilah kita sama-sama bertakbir dan
bertahmid serta bersyukur kepada Allah, kerana kita telah berjaya
menyempurnakan ibadah yang difardhukan dalam bulan Ramadhan pada

tahun ini.

Justeru untuk menghayati suasana pagi ‘idulfitri yang meriah ini,
marilah kita sama-sama mendengar khutbah yang bertajuk; “/DULFITRI,
PERAYAAN IBADAH”.

]

25 7% g. 8. F g~ 5. % ag
Hadirin dan hadirat yang berbahagia,

Hari ini adalah satu syawal, hari raya ‘idulfitri, hari untuk kita
bergembira, diharamkan bagi kita berpuasa, disunatkan untuk Kkita
menyambutnya dengan laungan takbir yang nyaring dan mendirikan solat
sunat ‘idulfitri. Sebuah hadis daripada Ibn Abbas RAnhuma beliau

menjelaskan;

“Sesungguhnya Nabi SAW telah keluar pada hari raya ‘idulfitri, kemudian
terus mengerjakan solat sunat hari raya, sebanyak dua rakaat .
(Riwayat al-Bukhatri).

‘|dulfitri adalah hari yang dianugerahkan oleh Allah SWT sebagai suatu
penghargaan yang tinggi kepada seluruh umat Islam lantaran kerana
ketaatan kita disepanjang bulan Ramadhan. Oleh itu, hari ini kita disuruh
merayakannya sebagaimana Rasulullah SAW merayakannya, kita juga

diharuskan menjamu juadah bersama-sama ahli keluarga dan umat Islam

yang lain, supaya dapat sama-sama menyambut hari raya dengan penuh

gembira dan ceria.

adAT & St st

Muslimin dan muslimat yang dirahmati Allah sekalian,

Kita memang disuruh supaya menyambut ‘idulfitri dengan penuh
kegembiraan, memakai pakaian yang indah, menghias rumah dan
membersihkannya, disunatkan mandi pada pagi hari raya, disunatkan juga
menjamah makanan sebelum keluar untuk mengerjakan solat sunat ‘idulfitri,
ketika balik kerumah pula disunatkan melalui jalan yang berbeza daripada
laluan pergi ke masijid. Kita juga digalakkan untuk bermaaf-maafan antara
suami isteri, anak-anak dengan ibu bapa, adik beradik sekeluarga dan jiran
tetangga, bahkan disunatkan saling menghulurkan juadah dikalangan jiran

tetangga.

Amalan yang sangat disunatkan ialah memperbanyakkan takbir dengan
suara yang lantang bermula dari terbit anak bulan Syawal, hinggalah Imam
memulakan solat sunat ‘idulfitri sebagai menyerlah dan meninggikan syiar

Islam yang agung.

Firman Allah SWT. dalam surah al-Haj ayat 32;

‘Demikianlah (ajaran Allah); dan sesiapa yang menghormati syiar-syiar
agama Allah maka (Dia lah orang yang bertagqwa) kerana sesungguhnya

perbuatan itu satu kesan daripada sifat-sifat taqwa hati orang mukmin”.

Begitu juga Rasulullah SAW mengajarkan bahawa sebaik-baik
o . & N7
ungkapan kata adalah Elwsg Ls &b L&, sesungguhnya lafaz ini menjadi
amalan para as-salafus soleh.

Semua itu menunjukkan tanda kesyukuran kita kepada Allah SWT yang

selaras dengan perintah-Nya dalam surah al-Bagarah ayat 185;

“...dan juga supaya kamu cukupkan bilangan puasa (sebulan
Ramadan), dan supaya kamu mengagungkan Allah kerana mendapat

petunjuk-Nya, dan supaya kamu bersyukur’.

3 - - [+] [+]

AT & ST SsTAT ST

Muslimin dan muslimat yang dirahmati Allah sekalian,

‘o

Dalam kerancakan kita merayakan ‘ldulfitri, kita mesti ingat
sesungguhnya ‘idulfitri adalah satu ibadah yang menjadi tanda kesyukuran
kita kepada Allah, kerana Allah telah menyediakan ramadhan dengan pakej
lengkap pelbagai ganjaran pahala yang lebih baik daripada umat-umat
terdahulu. Maka tidak wajar sama sekali kita mencemarkannya dengan
maksiat atau perbuatan yang dimurkai oleh Allah SWT, seperti pembaziran,

7



C

pergaulan bebas, bersentuhan dan bersalaman di antara lelaki dan
perempuan yang bukan mahram, berpakaian tidak menutup aurat ataupun

kurang sopan, dan leka menghabiskan masa dihadapan televisyen sahaja.

Sesungguhnya berakhirnya Ramadhan tidak bermakna kita boleh
melakukan apa sahaja, kemungkaran dan maksiat, perbuatan yang sia-sia,
menipu, mengumpat dan fithah, adu domba dan sebagainya. Sungguh
malang sekiranya sepanjang Ramadhan kita sanggup menahan lapar dan
dahaga, menjaga pertuturan dan tingkah laku, tetapi sebaik sahaja
Ramadhan berlalu meninggalkan kita, maka segala perbuatan mungkar dan

sia-sia mula datang menjelma dan menguasai diri kita.

2577 g 3. % 35~ 3.°F 35~ 3.° % 3g

. /‘f\&)‘ﬁ{\ \c;\&\c;\&
Ramadhan telah berlalu meninggalkan kita, apakah kita masih ada
umur dan kesempatan untuk bertemu lagi Ramadhan yang akan datang?
Namun yang penting apakah kesan, kebaikan dan keuntungan yang kita
perolehi sepanjang tempoh kita bersama dengan ramadhan kali ini?. Kalau
sepanjang ramadahan ini kita penuhi dengan ruku’ dan sujud kepada Allah,
maka bertambahkah tunduk dan patuh kita kepada Allah selepas idilfitri ini?.
Kalau sepanjang ramadhan kita sangat pemurah dengan zakat, sedekah
dan derma yang kita hulurkan, maka bertambahkah murahnya sikap kita
selepas 1 syawal ini?. Sekiranya sepanjang hari ini kita penuhi dengan
aktiviti ziarah dari rumah ke rumabh, jiran tetangga dan saudara mara, maka
bertambahkah kemesraan dan silaturrahim sesama kita selepas ini, apakah
hasilnya bertambah baik dengan tidak ada lagi adik beradik yang bermasam

muka dan tidak bertegur sapa, tidak ada lagi kawan dan jiran tetangga yang

masih menyimpan hati dan memendam rasa, semua itu wajib diselesaikan

segera supaya kita menjadi hamba Allah yang bertakwa.

]

AT & SsTAT ST

Kita sebagai umat Islam sepatutnya telah dapat meningkatkan kualiti
diri dengan latihan ramadhan yang lalu, kerana kita telah berjaya mengawal
perbelanjaan kita semasa menyediakan juadah berbuka puasa dengan
cermat dan tidak membazir, maka apakah kesannya? Apakah akan
bertambah baik pengurusan ekonomi, kewangan dan perbelanjaan kita
selepas ini?. Kita juga telah berjaya memperbaiki sikap kita terhadap kitab
Allah dengan bersungguh-sungguh untuk mengkhatamkan al-Quran &
bertadarus disepanjang bulan al-Quran diturunkan. Maka selepas ini berapa
ramaikah antara kita yang menangis kerana sedar dan insaf untuk
meneruskan amalan tersebut setiap hari, seolah-olah kita berada di bulan

Ramadhan?.

Kita yakin bahawa ramai muslimin dan muslimat di malam-malam
ramadhan, bangun malam bertahajjud, bergiamullail dan bermunajat kepada
Allah dengan sempurna, berjaya merebut Lailatul-Qadr iaitu malam yang
lebih baik dari 1000 bulan. Kerana itu layaklah mimbar ‘idulfitri di pagi ini
merakam setinggi-tinggi tahniah dan mengucapkan “tagabbalalahu minna wa

minkum, tagabbal ya karim”!
Hadirin dan hadirat sekalian,

Di akhir khutbah ini, khatib merumuskan bahawa;

1. umat Islam hendaklah mengucapkan syukur kepada Allah dan
meyakini-Nya bahawa Allah telah menjadikan Ramadhan untuk hambanya

meningkatkan darjat iman dan ketakwaan.

2. Umat Islam hendaklah menyambut hari raya ‘idulfitri mengikut
sunnah Rasulullah SAW kerana ‘idilfitri adalah perayaan ibadah yang
diperintahkan oleh Allah SWT.

3. Umat Islam hendaklah menjauhi segala perbuatan maksiat dan
mungkar sepanjang menyambut ‘idulfitri kerana dibimbangi akan

menghapuskan semua pahala amalan disepanjang bulan Ramadhan.

4. Umat Islam hendaklah meneruskan amalan ibadah yang
dilakukan sepanjang ramadhan hinggalah bertemu kepada ramadhan yang

akan datang.

5. Umat Islamhendaklah menyedari bahawa Islam bukan setakat
hanya berpuasa dan mengerjakan solat sahaja tetapi Islam juga mengatur
segala bentuk kehidupan manusia didunia ini yang meliputi segala aspek

perundangan, akhlak, pengurusan ekonomi, pentadbiran Negara dan

sebagainya.
/°‘-‘~>/'J‘” u_i@wJ\ JJE. ZJ}T

“‘Kemudian, Kami jadikan engkau (Wahai Muhammad) berada atas satu
Syariat (yang lengkap) daripada hukum-hakam agama. Maka, ikutilah syariat
itu, dan janganlah engkau menurut hawa nafsu orang yang tidak mengetahui

(perkara yang benar)”.
(Surah al-Jathiyah ; 18).

Muslimin dan muslimat yang dirahmati Allah,

Alhamdulillah, Saya mengucapkan tahniah di atas kemenangan tuan-
tuan dan puan-puan muslimin muslimat yang berjaya menunaikan fardu

puasa ramadhan dan amal ibadah di sepanjang Ramadhan pada tahun ini.

/al‘/c}c/ &'& "
Saya juga mengucapkan selamat hari raya ‘idulfitri L ij ey Lo A L&

o S0l

,>u ~>ly dan tahniah kepada muslimin muslimat yang telah berjaya

membaca dan mentadabbur al-Quran serta telah menunaikan zakat fitrah

untuk diri dan tanggungan.

Ya Allah! Terimalah ibadah puasa kami, terimalah solat tarawih dan
tahajud kami, terimalah ya Allah tilawah dan amalan tadarus kami, terimalah
ya Allah sedekah dan zakat fitrah kami, terimalah segala amalan baik, zikir
dan wirid kami, terimalah munajat dan doa-doa kami, hanya Engkaulah ya
Allah yang maha pemurah lagi yang maha mengasihani kami, kerana

rahmat-Mu terlalu luas, ya! Allah ya! Arhamarrahimin.

AT A& R A st

Muslimin muslimat yang dirahmati Allah,

Sekali lagi kita sama-sama mengingatkan pesanan Rasulullah SAW
supaya berpuasa enam dalam bulan Syawal, sesiapa berpuasa ramadhan
dengan sepenuhnya kemudian diteruskan 6 hari lagi berpuasa di bulan
Syawal, maka ia akan diberi ganjaran seperti ia berpuasa sepanjang tahun.
Dengan itu rebutlah anugerah Allah sebagai rahmat-Nya yang tidak ternilai
besarnya kepada kita. Ini bertepatan dengan hadis daripada Abu Ayub al-
Ansari bahawa Rasulullah SAW bersabda;

}//o

“Sesiapa yang berpuasa Ramadhan kemudian diikuti dengan puasa 6
hari di bulan Syawal, maka ia seumpama puasa sepanjang tahun”.

(Riwayat Muslim).

Di samping itu marilah kita bermaaf-maafan atas segala kesalahan yang
telah sama-sama kita lakukan kepada mereka yang telah kita zalimi,
sebaliknya maafkanlah mereka yang memohon kemaafan di atas kesalahan
yang telah mereka lakukan ke atas kita, buanglah yang keruh, ambillah yang
jernih, hubungkanlah silaturahim sesama kita, ziarahilah ibu bapa, sahabat
handai, jiran tetangga dan saudara mara, semoga Allah meredhai amalan

kita dan memberkati hidup kita.

Marilah kita mengukuhkan aqgidah dan mempertahankan kalimah Allah
sebagai lafaz jalalah, lafaz yang tertinggi. Kita bersyukur di atas
kemenangan kita membawa wusul Enakmen Rang Undang-undang

Mahkamah Syariah (Bidang Kuasa Jenayah) (Pindaan) 2016 di Parlimen

14

semata-mata untuk mengangkat martabat Mahkamah Syariah di Negara ini,

kita juga bersyukur diatas keputusan yang telah dibuat oleh Mahkamah
Tinggi Rayuan dan kuasa-kuasa khas yang telah menolak permohonan
Sistres In Islam untuk mencabar keputusan Majlis Fatwa Negeri Selangor
mengenai liberalism di Negeri Selangor demi menjaga kesucian dan
ketinggian agama Islam supaya tidak dipandang hina di mata agama lain.
Marilah kita bersatu atas dasar iman dan Islam yang suci, membelakangkan
perbezaan fahaman yang sia-sia dengan kembali kepada Allah dan bersatu

menegakkan Syariat-Nya.

z

